
USAID e hap Qendrën për përkrahje teknike të shkollave 
 
Përmes Projektit për arsim fillor (PEP), USAID e ka hapur Qendrën për përkrahje teknike, në 
bashkëpunim me Ministrinë e shoqërisë informatike. Qendra do të sigurojë mbështetje për  
programet arsimore dhe sistemin operativ të instaluar në kompjuterët e shkollave fillore, që 
janë dhuruar nga Qeveria e Maqedonisë. 
 
Shfrytëzuesit në shkolla mund t’i parashtrojnë pyetjet e tyre përmes telefonit ose internetit. 
Ekspertët në qendër do t’i shqyrtojnë pyetjet dhe problemet e raportuara dhe i përgjigjen në 
kohë sa më të shkurtër. Nëse problemi nuk mund të zgjidhet përmes telefonit ose e-mailit, 
administruesi i sistemit do të dërgohet në shkollë për ta zgjidhur problemin.  
 
“Jemi jashtëzakonisht të kënaqur! Për një javë kemi shënuar 3000 hyrje dhe 70 pyetje janë 
regjistruar. Pyetjet janë parashtruar përmes linjës telefonike 02 3098 167 ose përmes e-mail 
sistemit të ‘artikujve’. Vizitorët mund të korrespondojnë më shumë herë me ekspertët për 
ndonjë pyetje ose ‘artikull’ të caktuar, në rast se përgjigjja e dhënë nuk është e qartë ose kur 
nevojiten qartësime plotësuese” thotë Nebojsha Mojsovski, Drejtori i PEP. 
 
Shfrytëzuesit duhet të regjistrohen në ueb-faqen e Qendrës për shfrytëzimin e sistemit të 
artikujve. Operatori i Qendrës është në dispozicion prej të hënës deri të premten, prej orës 8 
deri në ora 16. Pas këtij orari lëshohet në dispozicion shërbimi i porosive gojore prej një 
minute. Qendra e thirrjeve ofron edhe shërbime që i mundësojnë shfrytëzuesve t’i përgjigjen 
pyetjeve të njëri-tjetrit për softuerin arsimor dhe sistemin operativ. 
 
Gjatë gjashtë muajve të ardhshëm, PEP ngadalë do t’ia dorëzojë Qendrën Ministrisë së 
shoqërisë informatike. Më tepër informata për shfrytëzimin e Qendrës përmes ueb-faqes 
mund të gjeni në: www.thinktogether.com.mk.  

Që nga viti 1993, populli amerikan ka investuar rreth 500 milionë dollarë amerikanë në 
Maqedoni përmes USAID-it. USAID është duke implementuar projekte me të cilat krijohen 
vende të punës, zvogëlohet korrupsioni dhe përgatiten studentët e Maqedonisë për forcën e 
punës. Këto nisma e përkrahin tranzicionin e Maqedonisë drejt demokracisë stabile dhe 
prosperuese. USAID siguron ndihmë ekonomike dhe humanitare për më tepër se 100 shtete. 
Për më tepër informata, ju lutemi vizitoni: http://macedonia.usaid.gov/  

 


